
AN MGA SACRISTAN |

Namarakpatak su dagoldol sa haralipot na pagorol-
tan, na nagpapakinorokarabayo, asin an lambang sa-
rong dalogdog pinangengenotan nin makanginirhat na
hinalashalas kan kikilat: sinabi gayod na isinurat nin
Dios sa saiyang ngaran nin sold asin ta nangingibig-
kibig su kalangitan huli sa takot. Makosogon su doros
na mamondong nagsasagiwisiw, mandiitmandiit minali-
wat nin liyab. Malipungaw su plegaria kan mga bha-
tingaw na idinddaging nin sarong tingog na pané nin
pagkatakot, asin sa halipot na pagultanan na itindto-
nong kan mga bahatan (192) na mga burutas, sarong
malipungaw na tanog, na baga hinanakit, malipungaw
na nagsisiloksigok.

Sa ikaduwang tingkat (193) kan campanario itoon
su duwang aking lalaki na sattiyang nakita na naki-
kipag-élay sa filosofo. Su ngohod, na darakula su mata
asin mga maitom, ipinag-iikit su saiyang lawas sa ha-
wak kan saiyang tigang, na nakakaagid saiya an pang-
lawog maliban lamang sa pangmata na lalong haraérom
asin lalong madahom su pamandokon. Magkasi sa dukha
su saindang pangeubingan, anas na may mga sinursi-
han asin magkasi lakop nin mga tagabang. Su duwa nag-
tutikaw sa kapotol na kahoy, lambang saré may pisi sa
kamot na an puro napapara sa itaas sa ikatolong ting-
kat, sa tahaw nin kadikloman. Inadbot sinda kan uran
na garong ipinagbuboksal kan doros asin iniigé su nag-
lalaad na kandila na napapatindog sa sarong daktilang
gapé na ginagamit kun Viernes Santo sa pagarog kan
tanog kan dalogdog sa pagpaligidligid kaito sa coro.

“!Botonga an saimong pisi, Crispin!” an sabi kan
mattia sa saiyang ngohod.

Kominulambitay ini asin nadangog sa itaas an sa-
rong maliyang inagagha (194) na pinara tolos man-
sana nin sarong dagoldol na pinadakol nin riboribong
aniningal.

“!Ah! kun itoon kita ngunyan sa harong, sa kaiba-
han ni nanay!” ominagagha su saday na hiniling su
saiyang tigang; “duman dai ako matataékot.”

. Dai nagsimbag su matia; pinaghilinghiling su pag-
bolos kan kandilang tunaw asin garong nariribaraw.

“!Duman dai nin minasabi sakuya na ako naghaébon!”

